
[bookmark: _Toc199230917]Удиртгал

Хууль тогтоомжийн тухай хуулийн 1 дүгээр зүйлийн 1.1-т “Энэ хуулийн зорилго нь хууль, Улсын Их Хурлын бусад шийдвэрийг санаачлах, боловсруулах ажиллагааны үндэслэл, чанарыг сайжруулах, түүнд олон нийтийн оролцоог хангах, хууль тогтоомжийн төсөлд тавих шаардлагыг тодорхойлох, хууль тогтоомжийн хэрэгжилтийн үр нөлөөг үнэлэх замаар хууль дээдлэх ёсыг бэхжүүлэх” гэж тусгасан. Энэ хүрээнд 2017 оны 01 дүгээр сарын 01-ний өдрөөс хүчин төгөлдөр мөрдөж эхэлсэн Хууль тогтоомжийн тухай хуулийн хэрэгжилтийг хангах үүднээс Монгол Улсын Засгийн газар /цаашид “Засгийн газар” гэх/-ын 2016 оны 59 дүгээр тогтоолоор “Хууль тогтоомжийн төслийн үр нөлөөг үнэлэх аргачлал” /цаашид “аргачлал” гэх/-ыг баталсан.

Энэхүү үнэлгээний зорилго нь Монгол Улсын Засаг захиргаа, нутаг дэвсгэрийн нэгж, түүний удирдлагын тухай хууль /МУЗЗНДНТУтХ/-д нэмэлт, өөрчлөлт оруулах тухай хуулийн төсөл /цаашид “хуулийн төсөл” гэх/-д Засгийн газраас баталсан аргачлалын дагуу үнэлгээ хийж, хуулийн төслийг боловсронгуй болгох санал боловсруулахад оршино. 

 Хуулийн төслийн үр нөлөөг үнэлэх ажиллагааг аргачлалд заасны дагуу дараах үе шаттайгаар хийлээ. Үүнд:

1.шалгуур үзүүлэлтийг сонгох;
2.хуулийн төслөөс үр нөлөө тооцох хэсгээ тогтоох;
3.урьдчилан сонгосон шалгуур үзүүлэлтэд тохирох шалгах хэрэгслийн дагуу үр нөлөөг тооцох;
4.үр дүнг үнэлэх, зөвлөмж өгөх зэрэг хамаарна. 	

[bookmark: _Toc199230918]Нэг.Шалгуур үзүүлэлтийг сонгосон байдал

Хуулийн төслийн үр нөлөөний судалгааг хийж гүйцэтгэхдээ хуулийн төслийн зорилго, хамрах хүрээ, зохицуулах асуудалтай уялдуулан, аргачлалд дурдсан 6 шалгуураас 5 шалгуур үзүүлэлтийг сонгож төслийн үр нөлөөг үнэллээ. Үүнд:

1.зорилгод хүрэх байдал   
2.практикт хэрэгжих байдал
3.ойлгомжтой байдал
4.хүлээн зөвшөөрөгдөх байдал
5.харилцан уялдаа зэрэг болно.     

Эдгээр шалгуур үзүүлэлтийг сонгохдоо дараах үндэслэлийг харгалзан үзсэн. Үүнд:

1.Хуулийн төсөл нь зорилгодоо хүрэх эсэхийг дараах хэдэн үзүүлэлтийг харгалзан үзэв. Үүнд:
· МУЗЗНДНТУтХ-д заасан орон нутгийн чиг үүргийг хэрэгжүүлэх, аймгийн иргэдийн Төлөөлөгчдийн Хурлаас гаргасан шийдвэрийг хэрэгжүүлэх үйл ажиллагааг хариуцан зохион байгуулж, үр дүнг хариуцах суурь нөхцөл хангагдах эсэх;
· Төлөөлөн гүйцэтгүүлэх төрийн чиг үүргийг хэрэгжүүлэх, хууль тогтоомж, Засгийн газрын шийдвэрийн биелэлтийг хангах ажлыг хариуцан зохион байгуулж, үр дүнг хариуцах суурь нөхцөл бүрдэх эсэх;
· Орон нутагт төрийн захиргааны мэргэшсэн ажилтан карьер хөөх, засаг дарга өөрийн эрхлэх асуудлын хүрээний агентлагийн удирдлагыг томилохдоо орон нутагтаа мерит зарчим хангуулах боломж бүрдэх эсэх зэрэг.
2.Хуулийн төсөлд тусгагдсан зохицуулалтуудыг хэрэглэх, хэрэгжүүлэх субъектүүдийн хувьд хуулийн төсөл ойлгомжтой, логик уялдаатай боловсруулагдсан эсэх;

3.Хуулийн төслийн зүйл, заалт нь өөр хоорондоо болон бусад хүчин төгөлдөр үйлчилж буй хууль тогтоомжтой нийцсэн эсэх, мөн төрийн байгууллагын чиг үүрэгтэй давхардсан, зөрчилдсөн эсэх, зорилгодоо хүрэх, хүлээн зөвшөөрөгдөх байдал зэргийг тус тусад нь шалгана.


[bookmark: _Toc199230919]Хоёр.Хуулийн төслөөс үр нөлөөг нь тооцох хэсгээ тогтоосон байдал

Энэхүү хэсэгт уг хуулийн төслөөс үр нөлөөг нь үнэлэх хэсгээ тогтоож, шалгуур үзүүлэлтийн хүрээнд холбогдох хэсгийг сонгов. Эдгээр хэсгийг сонгохдоо хууль зүйн хувьд шууд үр дагавар үүсгэж байгаа ач холбогдол бүхий байдлаар нь сонгож авсан. Өөрөөр хэлбэл тус хуулийн төслийн үр нөлөөг үнэлэхдээ цаг хугацаа, зардал хэмнэх үүднээс хуулийн төслөөс шинэлэг зохицуулалт бий болгож буй, эсхүл голлох ач холбогдол бүхий хэсгийг сонгож, тухайн сонгосон хэсгийн үр нөлөөг судаллаа. 

Ингээд сонгосон шалгуур үзүүлэлтийн дагуу хуулийн төслөөс үр нөлөөг нь тооцох хэсгээ тогтоосон байдлыг шалгуур үзүүлэлт тус бүрийн дагуу авч үзлээ.

[bookmark: _heading=h.1t3h5sf][bookmark: _Toc164632096][bookmark: _Toc199230920]2.1.“Зорилгод хүрэх байдал” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал:

Зорилгод хүрэх байдал гэсэн шалгуур үзүүлэлтийн хүрээнд хуулийн төсөлд бүхэлд нь үнэлэв. /Хуулийн төсөл 5 зүйл, 5 хэсэгтэй./

[bookmark: _Toc164632097][bookmark: _Toc199230921]2.2.“Практикт хэрэгжих боломж” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал:

Практикт хэрэгжих байдал гэсэн шалгуур үзүүлэлтийн хүрээнд хуулийн төсөлд бүхэлд нь үнэлэв. /Хуулийн төсөл 5 зүйл, 5 хэсэгтэй./

[bookmark: _Toc199230922][bookmark: _Toc164632098]2.3.“Ойлгомжтой байдал” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал:

Уг хуулийн төсөлд бүхэлд нь дүн шинжилгээ хийж, үр нөлөөг тооцов. /Хуулийн төсөл 5 зүйл, 5 хэсэгтэй./

[bookmark: _Toc199230923]2.4.“Хүлээн зөвшөөрөгдөх байдал” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал:

Уг хуулийн төсөлд бүхэлд нь дүн шинжилгээ хийж, үр нөлөөг тооцов. /Хуулийн төсөл 5 зүйл, 5 хэсэгтэй./

[bookmark: _heading=h.17dp8vu][bookmark: _Toc164632099][bookmark: _Toc199230924]2.5.“Харилцан уялдаа” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал:

Уг хуулийн төсөлд бүхэлд нь дүн шинжилгээ хийж, үр нөлөөг тооцов. /Хуулийн төсөл 5 зүйл, 5 хэсэгтэй./

[bookmark: _Toc164632100][bookmark: _Toc199230925]Гурав.Шалгуур үзүүлэлтэд тохирох шалгах хэрэгслийн дагуу хуулийн төслийн үр нөлөөг үнэлсэн байдал

Өмнөх үе шатуудад хуулийн төслийн үр нөлөөг үнэлэх шалгуур үзүүлэлтийг сонгож, үр нөлөөг үнэлэх хэсгээ тогтоосон тул тэдгээрт тохирох шалгах хэрэгслийг дараах байдлаар харуулав:

	№
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1. 
	Зорилгод хүрэх байдал
	Хуулийн төслийг бүхэлд нь үнэлнэ. 
	Хуулийн төслийн зорилгод дүн шинжилгээ хийсэн.

	2. 
	Практикт хэрэгжих боломж
	Хуулийн төслийг бүхэлд нь үнэлнэ. 
	Хуулийн төсөлд тусгасан зохицуулалт практикт хэрэгжих боломжтой эсэхийг аж ахуйн нэгжийн төлөөллөөс асуумж авах аргаар үнэлсэн. 

	3. 
	Ойлгомжтой байдал
	Хуулийн төслийг бүхэлд нь үнэлнэ. 
	Ойлгомжтой байдлыг судлах, ингэхдээ Хууль тогтоомжийн тухай хууль болон аргачлалд заасан асуулгаар хуулийн төслийг шалгасан. 

	4. 
	Хүлээн зөвшөөрөгдөх байдал
	Хуулийн төслийг бүхэлд нь үнэлнэ. 
	Хуулийн төслийн зохицуулалтаар иргэдийн эрх чөлөөг хязгаарлаж байгаа болон аж ахуйн нэгжүүдэд шинээр үүрэг хүлээлгэсэн эсэх гэсэн асуулгаар шалгасан.

	5. 
	Харилцан уялдаа
	Хуулийн төслийг бүхэлд нь үнэлнэ. 
	Хуулийн төслийн уялдаа холбоог Хууль тогтоомжийн тухай хууль болон аргачлалд заасан асуулгуудаар шалгасан. 



Дээрх урьдчилан сонгосон шалгуур үзүүлэлтэд тохирсон шалгах хэрэгслийн дагуу хуулийн төслийн үр нөлөөг дараах байдлаар үнэллээ:

[bookmark: _Toc199230926]3.1.“Зорилгод хүрэх байдал” шалгуур үзүүлэлтээр үнэлсэн байдал

Хуулийн төслийн үзэл баримтлал, хуулийн төслийн бүтэц, зохицуулах харилцааны хүрээ, агуулгад дүн шинжилгээ хийж үзвэл хуулийн төслийн үндсэн зорилго нь дараах шалгуур үзүүлэлтүүдийг хангасан эсэхийг үнэлэв. 
· МУЗЗНДНТУтХ-д заасан орон нутгийн чиг үүргийг хэрэгжүүлэх, аймгийн иргэдийн Төлөөлөгчдийн Хурлаас гаргасан шийдвэрийг хэрэгжүүлэх үйл ажиллагааг хариуцан зохион байгуулж, үр дүнг хариуцах суурь нөхцөл хангагдах,
· Төлөөлөн гүйцэтгүүлэх төрийн чиг үүргийг хэрэгжүүлэх, хууль тогтоомж, Засгийн газрын шийдвэрийн биелэлтийг хангах ажлыг хариуцан зохион байгуулж, үр дүнг хариуцах суурь нөхцөл бүрдэх,
· Орон нутагт төрийн захиргааны мэргэшсэн ажилтан карьер хөөх, засаг дарга өөрийн эрхлэх асуудлын хүрээний агентлагийн удирдлагыг томилохдоо орон нутагтаа мерит зарчим хангуулах боломж бүрдэх эерэг нөлөөлөл үзүүлэхэд чиглэгдсэн байна. 

Нэг.Засаг дарга бол төр, засгийн төлөөлөгч юм. Энэ утгаараа хууль тогтоомж, Засгийн газрын шийдвэрийн биелэлтийг хангах ажлыг хариуцан зохион байгуулж, үр дүнг хариуцахаар хуульд заасан. Гэвч өөрөө бие дааж хариуцах хэмжээнд эрх бүрэн олгогдоогүй байна. Тиймээс засаг даргын эрхлэх асуудлын хүрээний агентлагийн удирдлагаа өөрөө томилж, чөлөөлж, гэрээ байгуулж, урамшуулж, хариуцлага тооцох боломжтой болгохоор энэхүү хуулийн төслөөр зохицуулж өгч байгаа болно.
Нөгөө талаас нутгийн өөрөө удирдах ёсны байгууллагаас сонгогдсон орон нутгийн удирдлага бөгөөд МУЗЗНДНТУтХ-ийн 60 дугаар зүйлийн 60.1.2.аймгийн иргэдийн Төлөөлөгчдийн Хурлаас гаргасан шийдвэрийг хэрэгжүүлэх үйл ажиллагааг хариуцан зохион байгуулж, үр дүнг хариуцах гэж зааж өгсөн. Энэ утгаараа засаг дарга орон нутгийн чиг үүргийг хангалттай хэмжээнд хэрэгжүүлэх боломжийг мөн хуулиар бүрэн олгохын тулд энэхүү хуулийн нэмэлт, өөрчлөлт үр дүн өгөх юм.

Хоёр.Хуулийн төсөлд “Аймаг, сумын Иргэдийн Төлөөлөгчдийн Хурлын төлөөлөгчдийн гуравны нэг хүртэлх хувь нь төрийн захиргааны албан хаагч байж болно.” гэж өөрчлөн найруулснаар сумаас гадна аймагт чадвартай, туршлагатай хүний нөөцийг тогтоох, тогтвортой ажиллуулах боломж бүрдэх юм.

[bookmark: _Hlk197344003]Дээрх гол хоёр чиглэлд хуулийн төсөл нэмэлт, өөрчлөлт оруулснаар хуулийн хэрэгжилтэд дараах эерэг өөрчлөлт гарна:
· [bookmark: _Hlk197436153]Төрийн байгууламжийн нэгдмэл байдал хөндөгдөхгүй. Учир нь энэхүү хуулийн төслөөр МУЗЗНДНТУтХ-иар тогтоосон орон нутгийн чиг үүргийг хөндөхгүй бөгөөд нэгэнт ялгаж, зааглан давхардлыг нь арилгаж өгсөн энэ чиг үүргийг хөндөхгүй. Мөн МУЗЗНДНТУтХ-ийн 76 дугаар зүйлийн 76.3-д орон нутгийн чиг үүргийг өөрчлөх хуулийг зөвхөн Засгийн газар санаачлахаар хуульчилж өгсөн нь төрийн байгууламжийн нэгдмэл байдлыг хамгаалсан зохицуулалт гэж үзэж байна.
· Улсын болон орон нутгийн ашиг сонирхлыг хослуулах зарчим хангагдана. Засаг дарга бол хосолмол удирдлагын чиг үүрэгтэй бөгөөд нэг талаас нутгийн өөрөө удирдах ёсны, нөгөө талаас төр засгийн төлөөлөгчийн үүргийг хэрэгжүүлдэг. Энэ утгаар төлөөлүүлэн гүйцэтгүүлэх төрийн чиг үүргийг хуульд тусгайлан зааж өгсөн байх тул тухайн чиг үүргээ хэрэгжүүлэхэд засаг даргын эрхлэх асуудлын хүрээний агентлагуудыг засаг дарга томилдог болгож өгснөөр улсын болон орон нутгийн ашиг сонирхлыг хослуулах зарчим хангагдана.
· МУЗЗНДНТУтХ-ийн хуулийн засаг даргын бүрэн эрхэд заасан “хууль тогтоомж, Засгийн газар, харьяалах дээд шатны Засаг даргын шийдвэрийн гүйцэтгэлийг хангах ажлыг хариуцах” боломж бүрдэнэ.
· МУЗЗНДНТУтХ-ийн хуулийн засаг даргын бүрэн эрхэд заасан “иргэдийн Төлөөлөгчдийн Хурлаас гаргасан шийдвэрийг хэрэгжүүлэх үйл ажиллагааг хариуцан зохион байгуулж, үр дүнг хариуцах” боломж бүрдэнэ.


Иймд хуулийн төслийн тусгагдсан зохицуулалт нь хуулийн төслийн үзэл баримтлалтай нийцсэн, хуулийн төслийн үзэл баримтлалд тусгагдсан зорилгыг биелүүлэхэд чиглэгдсэн байна. 

[bookmark: _Toc164632102][bookmark: _Toc199230927]3.2.“Практикт хэрэгжих боломж” шалгуур үзүүлэлтээр үнэлсэн байдал

Практикт хэрэгжих боломж шалгуур үзүүлэлтийн хүрээнд хуулийн төслийг зохицуулалтыг дагаж мөрдөх боломжтой эсэх, дагаж мөрдсөнөөр үр дүн хэрхэн гарахыг тодорхойлох зорилгоор аймаг, дүүргийн ИТХ-ын дарга, засаг дарга нараас түүврээр асуулгын судалгаа авсан болно.

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 27 дугаар зүйлд холбогдох дараах тулгамдсан асуудал тулгарч байна. Өнөөгийн байдлаар орон нутаг (аймагт)-т 46 нэгж албан байгууллага болон хуулийн этгээд төрийн чиг үүргийг хэрэгжүүлж иржээ. Үүнээс 12 нэгж хуулийн этгээдийн удирдлагыг Засаг дарга, 34 байгууллагын удирдлагыг төрийн захиргааны төв байгууллага болон эрх бүхийн төрийн захиргааны төв байгууллагаас томилж байна. Үүнээс үүдэн Засаг даргаас орон нутагтаа захиргааны нэгдсэн удирдлагаар хангах, өөрийн бодлого үйл ажиллагаагаа явуулахад хүндрэл үүссэн, мөн шат шатны Засаг дарга тухайн орон нутагт буй орон нутгийн газар, хэлтсийн ажилтан, албан хаагч нарт хариуцлага тооцох эрх хязгаарлагдмал сөрөг үр дагаврыг үүсгэж байна. Энэ нь иргэдэд төрийн үйлчилгээг нэгдсэн бөгөөд тэгш, хүртээмжтэй хүргэхэд хүндрэл, бэрхшээл үүсгэжээ. 

МУЗЗНДНТУтХ-ийн шинэчилсэн найруулга 2020 онд батлагдсанаар орон нутгийн чиг үүргийг төрийн чиг үүргээс зааглан ялгаж, улмаар нэгж хоорондын давхардлыг арилгасан бөгөөд мөн төрийн чиг үүргийн орон нутагт төлөөлүүлэн гүйцэтгүүлэх асуудлыг уг хуулиар зохицуулж өгсөн нь цаашид орон нутаг бие даан хөгжих боломж эрх зүйн орчны хувьд бүрдсэн болно. 

МУЗЗНДНТУтХ-ийн 27 дугаар зүйлээр төлөөлөн гүйцэтгүүлэх төрийн чиг үүргийг тогтоож өгч, улмаар Засгийн газрын тогтоолоор засаг даргын эрхлэх асуудлын хүрээний агентлагуудыг тогтоож өгдөг хэдий ч өнөөдрийг хүртэл төрийн чиг үүргийг шилжүүлэх төрийн захиргааны төв болон төрийн захиргааны байгууллагууд нь орон нутаг дахь салбар, агентлагуудын удирдлагуудын томилгоог шилжүүлэхгүй явж ирсээр байна. Энэ нь нэг талаас МУЗЗНДНТУтХ-д томилгооны асуудлыг тодорхой зааж өгөөгүйтэй холбоотой гэж үзэж байна.

Иймд МУЗЗНДНТУтХ-д засаг даргын эрхлэх асуудлын хүрээний агентлагийн удирдлагын томилгоог засаг даргын бүрэн эрхэд тусгаж өгснөөр практикт хэрэгжих боломж бүрдэнэ.

[bookmark: _Toc164632103]
[bookmark: _Toc199230928]3.3.“Ойлгомжтой байдал” шалгуур үзүүлэлтээр үнэлсэн байдал

МУЗЗНДНТУтХ-д нэмэлт, өөрчлөлт оруулах тухай хуулийн төсөлд тусгасан зохицуулалтууд нь түүнийг хэрэглэх, хэрэгжүүлэх этгээдүүдэд ойлгомжтой, логик дараалалтайгаар боловсруулагдсан.

Нэг талаас хуульд засаг даргын чиг үүрэг, нөгөө талаас төлөөлөн гүйцэтгүүлэх төрийн чиг үүргийг ч мөн адил хуульд тодорхой зааж өгөөд, улмаар Засгийн газрын тогтоолоор засаг даргын эрхлэх асуудлын хүрээний агентлагуудыг жагсааж тогтоож өгсөн атлаа түүний удирдлага, арга зүйгээр хангах, менежментийг сайжруулах чиглэлд удирдлагыг томилж, чөлөөлж, хариуцлага тооцох боломж олгохгүй байгаа нь ойлгомжгүй байдлыг бий болгоод байсан. Энэ нь ч нөгөө талаар орон нутаг бие даан хөгжихгүй байгаагийн шалтгаан гэж харж байна.

[bookmark: _Toc199230929]3.4.“Хүлээн зөвшөөрөгдөх байдал” шалгуур үзүүлэлтээр үнэлсэн байдал

МУЗЗНДНТУтХ-д нэмэлт, өөрчлөлт оруулах тухай хуулийн төсөл батлагдсанаар Монгол Улсын Үндсэн хуулийн Тавин наймдугаар зүйлийн 1-д “Аймаг, нийслэл, сум, дүүрэг бол хуулиар тусгайлан олгосон чиг үүрэг, өөрийн удирдлага бүхий засаг захиргаа, нутаг дэвсгэр, эдийн засаг, нийгмийн цогцолбор мөн” гэж, МУЗЗНДНТУтХ-ийн 56 дугаар зүйлийн 56.1-д “Засаг дарга нь харьяалах нутаг дэвсгэртээ хууль тогтоомж, Засгийн газрын шийдвэр, харьяалах дээд шатны Засаг даргын шийдвэрийн гүйцэтгэлийг хангах, түүнчлэн тухайн Хурлын шийдвэрийг хэрэгжүүлэх чиг үүрэг бүхий төрийн төлөөлөгч мөн.” гэж заасан заалтууд практикт хэрэгжих суурь тавигдаж, хуулийг хэрэгжүүлэх нөхцөл бүрдэнэ.

Ингэснээр төлөөлөн гүйцэтгүүлэх төрийн чиг үүргийг орон нутагт засаг дарга хариуцан хэрэгжүүлэхэд засаг даргын эрхлэх асуудлын хүрээний агентлагуудын удирдлагыг Засаг дарга томилох байдал төрийн захиргааны төв байгууллагуудад хүлээн зөвшөөрөгдөх юм. Гэтэл одоогийн байдлаар МУЗЗНДНТУтХ-д “Засаг дарга нь харьяалах нутаг дэвсгэртээ хууль тогтоомж, Засгийн газрын шийдвэр, харьяалах дээд шатны Засаг даргын шийдвэрийн гүйцэтгэлийг хангах, түүнчлэн тухайн Хурлын шийдвэрийг хэрэгжүүлэх чиг үүрэг бүхий төрийн төлөөлөгч мөн”  гэх атлаа удирдлага, зохион байгуулалтаар хангаж чадахгүй, нөгөө талаар засаг даргад өөрийн эрхлэх асуудлын хүрээний агентлагийн удирдлагыг томилох, чөлөөлөх эрх хуульд тусгайлан олгогдоогүй байгаа, мөн тухайн салбарын хуульд салбар, агентлагийн удирдлагыг төрийн захиргааны байгууллага дээрээсээ томилохоор заасан байгаа учраас хүлээн зөвшөөрөгдөхгүй байсан. 

Иймд МУЗЗНДНТУтХ-д нэмэлт, өөрчлөлт оруулж Засаг дарга өөрийн эрхлэх асуудлын хүрээний агентлагуудын удирдлагыг томилж, чөлөөлөх тухай зохицуулалт оруулж өгснөөр төрийн захиргааны төв байгууллагуудад хүлээн зөвшөөрөгдөх болно.


[bookmark: _Toc164632104][bookmark: _Toc199230930]3.5.“Харилцан уялдаа” шалгуур үзүүлэлтээр үнэлсэн байдал

	“Хуулийн төслийн уялдаа холбоог шалгах” гэсэн шалгах хэрэгслээр хуулийн давхардал, хийдэл, зөрчлийг судлан, хуулийн төслийн дотоод болон бусад хуультай уялдах уялдаа холбоог сайжруулах юм. Түүнчлэн хууль тогтоомжийн төслийн үр нөлөөг үнэлэх аргачлалд заасан дараах асуудлыг тодорхойлох байдлаар хуулийн төслийн харилцан уялдаатай байдлыг үнэллээ.

	1. 
	Хуулийн төслийн зохицуулалт нь тухайн хуулийн зорилттой нийцэж байгаа эсэх
	Судалгаагаар энэ төрлийн зөрчилтэй асуудал тогтоогдоогүй.

	2. 
	Хуулийн төслийн нэр тухайн харилцаанд хамаарах хууль мөн эсэх
	Судалгаагаар энэ төрлийн зөрчилтэй асуудал тогтоогдоогүй.

	3. 
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх
	Судалгаагаар энэ төрлийн зөрчилтэй асуудал тогтоогдоогүй.

	4. 
	Хуулийн төслийн зүйл заалт нь тухайн хуулийн төслийн болон бусад хуулийн заалттай давхардал, хийдэл үүссэн эсэх
	Хуулийн төслийн 1 дүгээр зүйлд тусгагдсан засаг дарга өөрийн эрхлэх асуудлын хүрээний зарим агентлагуудын удирдлагыг томилж, чөлөөлөх эрхийг тусгаж өгснөөр салбарын дараах 17 хуулийн холбогдох заалтыг өөрчлөн найруулахаар мөн хуулийн төслүүдийг дагалдуулан өргөн мэдүүлж байна. Үүнд:
1.Боловсролын Ерөнхий хууль
2.Хүүхэд хамгааллын тухай хууль
3.Мал, амьтны эрүүл мэндийн тухай хууль
4.Эрүүл мэндийн даатгалын тухай
1. Нийгмийн даатгалын ерөнхий хууль
2. Ус цаг уур, орчны хяналт шинжилгээний тухай хууль
3. Нийгмийн халамжийн тухай хууль
4. Соёлын тухай хууль
5. Стандартчилал, техникийн зохицуулалт, тохирлын үнэлгээний итгэмжлэлийн тухай хууль
6. Статистикийн тухай хууль
7. Татварын Ерөнхий хууль
8. Тусгай хамгаалалттай газар нутгийн тухай хууль
9. Усны тухай хууль
10. Гамшгаас хамгаалах  тухай
11. Нийтийн мэдээллийн ил тод байдлын тухай
12. Цагдаагийн тухай хууль
13. Улсын бүртгэлийн ерөнхий хууль

	5. 
	Хуулийн төслийг хэрэгжүүлэх этгээдийг тодорхой тусгасан эсэх
	Хуулийн төслөөр хуулийн төслийг хэрэгжүүлэх этгээдийг тодорхой тусгасан байна.

	6. 
	Хуулийн төсөлд байх шаардлагатай зохицуулалтыг орхигдуулсан эсэх
	Судалгаагаар энэ төрлийн зөрчилтэй асуудал тогтоогдоогүй.

	7. 
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх
	Давхардлыг арилгах талаар хуулийн төсөлд болон дагалдах хуулийн төслүүдэд тодорхой зохицуулсан.

	8. 
	Татварын хуулиас бусад хуулийн төсөлд албан татвар, төлбөр хураамж тогтоосон эсэх
	Энэ хуулийн төслөөр татвар, төлбөр, хураамжийг тогтоох асуудал хөндөгдөхгүй

	9. 
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгаж байгаа эсэх
	Энэ хуулийн төсөлд шинээр тусгай зөвшөөрөл бий болгох зохицуулалт тусгагдаагүй.

	10. 
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх;
	Хуулийн төсөл нь Монгол Улсын Үндсэн хууль, Монгол Улсын нэгдэн орсон олон улсын гэрээ, конвенц болон бусад хууль тогтоомжтой нийцсэн.

	11. 
	Хуулийн төслийн зүйл, заалт нь жендерийн эрх тэгш байдлыг хангасан эсэх
	Хуулийн төслөөр хүйсийн ялгавартай байдал бий болгосон зүйл заалт байхгүй.

	12. 
	Шударга бус өрсөлдөөнийг бий болгоход чиглэгдсэн заалт тусгагдсан эсэх
	Хуулийн төслөөр шударга бус өрсөлдөөнийг бий болгоход чиглэсэн, бий болгосон заалт байхгүй.

	13. 
	Авлига, хүнд суртлыг бий болгоход чиглэгдсэн заалт тусгагдсан эсэх
	Хуулийн төслөөр авлига, хүнд суртлыг бий болгоход чиглэгдсэн заалт тусгагдсан зүйл, заалт тогтоогдоогүй болно.

	14. 
	Хуулийн төсөлд тусгасан хориглосон зохицуулалтыг зөрчсөн этгээдэд хүлээлгэх хариуцлагын талаар тодорхой тусгасан эсэх
	Хуулийн төслөөр хориглосон зохицуулалтыг зөрчсөн этгээдэд хүлээлгэх хариуцлагын талаар зохицуулалт байхгүй болно.

Хуулийн төслийн үр нөлөөг үнэлэхдээ шалгуур үзүүлэлт бүрээр дараах байдлаар үнэлж дүгнэлээ.

Зорилгод хүрэх байдал шалгуур үзүүлэлтийн хүрээнд: 

Зорилгод хүрэх байдал шалгуур үзүүлэлтийн хүрээнд хуулийн төслийн үзэл баримтлалд дүн шинжилгээ хийсний үр дүнд дүгнэвэл, Засаг дарга нь МУЗЗНДНТУтХ-ийн 56 дугаар зүйлийн 56.1-д заасан “Засаг дарга нь харьяалах нутаг дэвсгэртээ хууль тогтоомж, Засгийн газрын шийдвэр, харьяалах дээд шатны Засаг даргын шийдвэрийн гүйцэтгэлийг хангах, түүнчлэн тухайн Хурлын шийдвэрийг хэрэгжүүлэх чиг үүрэг бүхий төрийн төлөөлөгч мөн” гэсэн хуулийн тодорхойлолт бүрэн хангагдаж дараах зорилгод хүрнэ гэж үзэж байна. Үүнд:

1.Монгол Улсын Үндсэн хуулийн Тавин наймдугаар зүйлийн 1-д “Аймаг, нийслэл, сум, дүүрэг бол хуулиар тусгайлан олгосон чиг үүрэг, өөрийн удирдлага бүхий засаг захиргаа, нутаг дэвсгэр, эдийн засаг, нийгмийн цогцолбор мөн.” гэсэн заалтын хэрэгжилт хангагдана.
 
2.МУЗЗНДНТУтХ-ийн 12 дугаар зүйлийн 12.1.4-д заасан “нутгийн өөрөө удирдах байгууллага нь нутаг дэвсгэрийн хэмжээний эдийн засаг, нийгмийн амьдралын асуудлыг бие дааж шийдвэрлэх, үүний төлөө хариуцлага хүлээх” заалтын хэрэгжилт хангагдах нөхцөл бүрдэнэ.

3.МУЗЗНДНТУтХ-ийн 15 дугаар зүйлийн 15.1.1-д заасан тухайн нутаг дэвсгэрийн эдийн засаг, нийгмийн амьдралын асуудлыг бие дааж шийдвэрлэх эрхийн баталгааг хангах нөхцөл бүрдэнэ.

4.МУЗЗНДНТУтХ-д заасан “хууль тогтоомж, Засгийн газрын шийдвэрийн биелэлтийг хангах ажлыг хариуцан зохион байгуулж, үр дүнг хариуцах” заалт хэрэгжих нөхцөл бүрдэнэ.

5.МУЗЗНДНТУтХ-д заасан “иргэдийн Төлөөлөгчдийн Хурлаас гаргасан шийдвэрийг хэрэгжүүлэх үйл ажиллагааг хариуцан зохион байгуулж, үр дүнг хариуцах” заалт хэрэгжих нөхцөл бүрдэнэ.

6.МУЗЗНДНТУтХ-ийн 27 дугаар зүйлийн 27.5-д заасан “Засаг захиргаа, нутаг дэвсгэрийн нэгжийн удирдлагаар дараах төрийн чиг үүргийг төлөөлөн гүйцэтгүүлнэ” гэсэн заалт хэрэгжих нөхцөл бүрдэнэ.



Практикт хэрэгжих байдал шалгуур үзүүлэлтийн хүрээнд:

Хуулийн төсөлд тусгагдсан зохицуулалтууд нь бүхэлдээ практикт хэрэгжих боломжтой буюу МУЗЗНДНТУтХ-д засаг даргын эрхлэх асуудлын хүрээний агентлагийн удирдлагыг томилж, чөлөөлөх эрхийг засаг даргад олгосноор салбарын хуулиудийн холбогдох заалтыг өөрчлөн найруулж, түүнд тулгуурлан засаг дарга нь өөрийн эрхлэх асуудлын хүрээний агентлагуудын удирдлагыг томилж чөлөөлөх, удирдлага, зохион байгуулалтаар хангаж ажиллах, улмаар чадвартай, туршлагатай мэргэшсэн хүний нөөцийг тогтвор суурьшилтай ажиллуулах, мерит зарчим хэрэгжүүлэх боломж бүрдэх юм.

Ойлгомжтой байдал шалгуур үзүүлэлтийн хүрээнд:

МУЗЗНДНТУтХ-д нэмэлт, өөрчлөлт оруулах тухай хуулийн төсөл батлагдсанаар Монгол Улсын Үндсэн хуулийн Тавин наймдугаар зүйлийн 1-д “Аймаг, нийслэл, сум, дүүрэг бол хуулиар тусгайлан олгосон чиг үүрэг, өөрийн удирдлага бүхий засаг захиргаа, нутаг дэвсгэр, эдийн засаг, нийгмийн цогцолбор мөн” гэж, МУЗЗНДНТУтХ-ийн 56 дугаар зүйлийн 56.1-д “Засаг дарга нь харьяалах нутаг дэвсгэртээ хууль тогтоомж, Засгийн газрын шийдвэр, харьяалах дээд шатны Засаг даргын шийдвэрийн гүйцэтгэлийг хангах, түүнчлэн тухайн Хурлын шийдвэрийг хэрэгжүүлэх чиг үүрэг бүхий төрийн төлөөлөгч мөн.” гэж заасан атлаа засаг дарга нь өөрийн эрхлэх асуудлын хүрээний агентлагуудын удирдлагуудыг томилж чөлөөлөх эрх олгогдохгүй байсан учраас иргэдийн төлөөлөгчдийн хурлын болон Засгийн газар (дээд шатны засаг дарга)-ын шийдвэрийг хэрэгжүүлэх боломж олгогдохгүй байсан. Ийм учраас засаг дарга нь хууль тогтоомж, Засгийн газрын шийдвэрийн биелэлтийг хангах ажлыг хариуцан зохион байгуулж, үр дүнг хариуцах мөн иргэдийн Төлөөлөгчдийн Хурлаас гаргасан шийдвэрийг хэрэгжүүлэх үйл ажиллагааг хариуцан зохион байгуулж, үр дүнг хариуцах боломжгүй болж, уг хуулийн заалтуудыг хэрэгжүүлэх байдал нь ойлгомжгүй байсаар ирсэн.
 
Хуулийн холбогдох заалтуудаар засаг даргад олгогдсон үүрэг хариуцлагыг хэрэгжүүлэх бүрэн эрхийг олгож, ойлгомжтой байдал үүсгэхэд энэхүү хуулийн төсөл үүргээ гүйцэтгэнэ.

Хүлээн зөвшөөрөгдөх байдал шалгуур үзүүлэлтийн хүрээнд:

Хуулийн төслөөр засаг даргад өөрийн эрхлэх асуудлын хүрээний агентлагуудын удирдлагыг томилох зохицуулалтыг оруулж өгснөөр салбарын холбогдох хуулиудад мөн адил холбогдох заалтуудыг өөрчлөн найруулснаар төрийн захиргааны төв, төрийн захиргааны холбогдох байгууллагуудад хүлээн зөвшөөрөгдөнө. 

Харилцан уялдаа шалгуур үзүүлэлтийн хүрээнд:

Энэхүү шалгуур үзүүлэлтийн хүрээнд хуулийн төслийг бүхэлд нь үнэлэхийг зорьж, хуулийн төслийн үр нөлөөг үнэлэх аргачлалд заасан асуудлуудыг тодруулж, хуулийн төслийн дотоод болон бусад хууль тогтоомжтой хэрхэн уялдаж байгаа талаар үнэлэлт дүгнэлт өгөхийг зорьсон болно.

Хуулийн төслийн үр нөлөөг тооцох аргачлалын дагуу тодруулах шаардлагатай байх 14 төрлийн асуулгаас МУЗЗНДНТУт хуульд нэмэлт, өөрчлөлт оруулах тухай хуулийн төсөл нь бүхэлд нь хангасан, уялдаа холбоотой болсон байна гэж дүгнэв.

